
Salam Sejahtera
YBhg. Dato’/Prof/Prof. Madya/Dr./Tuan/Puan
PUSAT ISLAM ONLINE:

Tazkirah minggu ini untuk renungan bersama:

Agama Islam Adalah Nasihat

Daripada Abu Rugaiyah Tamim bin Aus al-Dariy RA, bahawa sesungguhnya Nabi SAW bersabda,
"Agama itu adalah nasihat". Kami bertanya, "Untuk siapa?" Baginda menjawab, "Untuk Allah, untuk
kitabnya, untuk rasulnya, untuk pimpinan orang Islam dan untuk umat Islam semuanya". (H.R.
Muslim)

Huraian Hadith:

1. Orang Islam hendaklah yakin dan tunduk serta patuh kepada segala perintah yang terkandung
di dalam ajaran Islam lebih-lebih lagi perintah yang wajib.

2. Perintah-perintah wajib seperti memelihara akidah, tuntutan berkaitan ibadah, muamalat,
munakahat, jenayat dan akhlak.



3. Wajib tiap-tiap orang Islam beriman kepada Allah SWT dan janganlah menyamakan-Nya
dengan sesuatu makhluk.

4. Orang-orang Islam yang memegang tugas sebagai pemimpin hendaklah sentiasa mengambil
berat dan mengetahui masalah-masalah yang berkaitan dengan hukum-hakam supaya orang-
orang yang di bawah pimpinannya terhindar daripada kezaliman.

5. Ajaran dan syariat Islam adalah nasihat yang wajib diterima sebagai panduan dan penilaian
yang pertama kepada seluruh umat manusia dan jin sebelum melakukan sesuatu perkara. Hal
ini supaya dengan panduan dan nasihat itu kita dapat mengetahui perkara itu dibenarkan oleh
syarak ataupun tidak.

Wallahua’lam

Sebarang pertanyaan sila hubungi Ustazah Madihah bt Mohamed Ibrahim/ Ustaz Syahril Fazli bin
Mat Hussain, Unit Penyelidikan, Penerbitan dan Perundingan Pusat Islam UUM di talian 04-
9282558/2567.

